VENDIM
Nr. 61, daté 20.11.2023

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Holta Zagaj kryetare;
Fiona Papajorgji anétare;
Elsa Toska anétare;
Sonila Bejtja anétare;
Sandér Beci anétar;
Ilir Toska anétat;
Genti Ibrahimi anétar;
Marjana Semini anétare;

Marsida Xhaferllari anétare,
me sekretare Belma Lleshi, né datén 20.11.2023 mori né shqyrtim né seancé plenare mbi bazé
t¢ dokumenteve ¢éshtjen nr. 9 (M) 2023 té Regjistrit Themeltar, qé u pérket:

KERKUESE: Majlinda Rexha, pérfagésuar me prokuré t& posagme nga av. Irena Dule

SUBJEKTE TE INTERESUARA: Aférdita Toska, Enkeleda Toska, Artjola Toska, Orion
Toska

OBJEKTTI: Konstatimi i shkeljes sé afatit té arsyeshém dhe gjykimi i ¢éshtjes me proceduré té
pérshpejtuar.

Shfuqizimi i vendimit nr. 13, daté 6.6.2022, t&é Kolegjit Civil t€ Gjykatés s¢ Larté.

BAZA LIGJORE: Nenet 42, pika 2, 131, pika 1, shkronja “f” dhe 134, pika 1, shkronja “i”, té
Kushtetutés s¢ Republikés sé Shqipérisé (Kushtetuta); neni 6, pika 1, 1 Konventés Evropiane pér té
Drejtat e Njeriut (KEDN)); ligji nr. 8577, daté 10.2.2000, “Pér organizimin dhe funksionimin e
Gijykatés Kushtetuese”, i ndryshuar (Zgi nr. 8577/ 2000).

GJYKATA KUSHTETUESE,

pasi dégjoi relatoren e ¢éshtjes Marsida Xhaferllari, mori né shqyrtim pretendimet me shkrim
té kérkueses, e cila ka kérkuar pranimin e kérkesés, konstatoi mungesén e parashtrimeve té
subjekteve té interesuara, si dhe diskutoi ¢éshtjen né térési,

VEREN:

I
Rrethanat e ¢éshtjes

1. Kérkuesja Majlinda Rexha, sé bashku me disa bashkétrashégimtaré té tjeré, ka ngritur padi
né gjykaté, me objekt konstatimin e pavlefshmérisé absolute té kontratés sé datés 15.1.1978 pér
dhurimin e pasurisé trashégimore (njé shtépi banimi né Tirané€) dhe té kontratés sé datés
15.1.1978 pér pjesétimin e saj, si dhe fshirjen e regjistrimeve té veprimeve juridike té kryera mbi
té. Shkaku ligjor 1 ngritjes sé padisé lidhej me vendimin nr. 2950, daté 23.4.2007, té¢ Gjykatés sé
Rrethit Gjygésor Tirané, i léné né fuqi me vendimin nr. 822, daté 17.8.2008, té Gjykatés sé¢ Apelit
Tirané, me té cilin éshté konstatuar pavlefshméria e pjesshme e testamentit té datés 16.1.1968
dhe jané ripércaktuar trashégimtarét e trashégimlénésit, midis tyre edhe kérkuesja.

2. Céshtja gjyqésore &éshté regjistruar né Gjykatén e Rrethit Gjygésor Tirané né datén
10.6.2016. Gjaté kétij procesi, i padituri Ismail Toska ka kérkuar pezullimin e gjykimit, duke
parashtruar se kishte nisur njé proces gjyqésor paralel, me objekt ndreqgjen e gabimit material té
vendimit nr. 2950, daté 23.4.2007, té Gjykatés sé Rrethit Gjyqgésor Tirané pér pavlefshmériné e
testamentit, né t€ cilin ishte thirrur né cilésiné e personit té treté edhe kérkuesja. Né kéto
rrethana, né datén 18.11.2016, Gjykata e Rrethit Gjyqésor Tirané ka vendosur pezullimin e
gjykimit deri né pérfundimin e procesit gjyqésor pér ndreqgjen e gabimeve materiale.



3. Pér kété té fundit, Gjykata e Rrethit Gjyqésor Tirané, me vendimin nr. 57, daté 3.7.2017, ka
vendosur rrézimin e kérkesés, vendim i cili éshté 1éné né fuqi nga Gjykata e Apelit Tirané me
vendimin nr. 903, daté 3.4.2018. I padituri Ismail Toska, qé kishte véné né lévizje procesin
gjyqésor té ndreqjes s€ gabimeve materiale, ka paraqitur rekurs dhe prej datés 13.7.2018, ¢éshtja
éshté né pritje pér t'u shqyrtuar nga Gjykata e Larté.

4. N¢ datén 8.4.2022 kérkuesja, bazuar né nenin 399/5 té Kodit té Procedurés Civile (KPC), i
éshté drejtuar Gjykatés sé Larté me kérkesé pér konstatimin e shkeljes sé afatit té arsyeshém dhe
pérshpejtimin e gjykimit té rekursit qé 1 pérket ¢éshtjes gjygésore pér ndreqjen e gabimeve.
Kolegji Civil 1 Gjykatés sé Larté, me vendimin nr. 13, daté 6.6.2022, ka vendosur rrézimin e
kérkesés, me arsyetimin se €shté né pamundési objektive pér procedimin e menjéhershém pér
shqyrtimin e ¢éshtjes.

5. Kérkuesja né datén 21.3.2023 1 éshté drejtuar Gjykatés Kushtetuese (Gjykata) me ankim
kushtetues individual, sipas objektit. Né datén 31.5.2023 Kolegji i Gjykatés ka vendosur kalimin e
¢éshtjes pér shqyrtim né seancé plenare mbi bazé té€ dokumenteve, duke thirrur si subjekt té
interesuar né proces Ismail Toskén.

0. Nga procedura e njoftimit té€ paléve u konstatua se subjekti 1 interesuar Ismail Toska kishte
ndérruar jeté. Mbledhja e Gjyqtaréve, pasi shqyrtoi certifikatén e vdekjes nr. 41, daté 13.2.2020
dhe vendimin e noterit “Pér lshimin e déshmisé sé trashégimisé ligjore nr. 1065 rep., nr. 822 Kol., daté
6.8.2020”, né datén 18.9.2023, bazuar né nenin 199 té¢ KPC-sé, vendosi kalimin procedural tek
trashégimtarét ligjoré t€ t€ ndjerit (bashkéshortja dhe tre fémijét), duke i thirrur ata né gjykim, né
cilésiné e subjekteve té interesuara.

II
Pretendimet né Gjykatén Kushtetuese

7. Kérkuesja, né ményré té pérmbledhur, ka pretenduar se i jané cenuat:

7.1. E drejta pér proces & rregullt ligior, e garantuar nga neni 42 i Kushtetutés, né drejtim té:

7.1.1. 8¢ drejtés pér giykim brenda njé afati t¢ arsyeshém, pasi shqyrtimi 1 rekursit né Gjykatén e Larté
ka mbi 4 vjet e gjysmé qé nuk po pérfundon dhe kjo vonesé po zvarrit gjykimin e themelit té
¢éshtjes pér pavlefshmériné e kontratés sé dhurimit.

7.1.2. Standardit té arsyetimit 1¢ vendimit, pasi Gjykata e Larté e ka kthyer né standard arsyetimin
se ¢do vonesé e shkaktuar si rrjedhojé e reformés né drejtési nuk pérbén shkelje té afatit té
arsyeshém, por shkak té njohur dhe mbrojtur nga ligji.

7.2. E drejta e pronés, e garantuar nga neni 41 i Kushtetutés, né drejtim té gézimit, posedimit
dhe disponimit té saj, si rrjedhojé e mosgjykimit té ¢éshtjes brenda afatit ligjor.

IT1
Vlerésimi i Gjykatés Kushtetuese

A. Pér legitimimin e kérkueses

8. Céshtja e legjitimimit (locus standi) éshté vlerésuar nga Gjykata si njé ndér aspektet kryesore
qé lidhet me nisjen e njé procesi kushtetues. Sipas neneve 131, pika 1, shkronja “f”, e 134, pikat
1, shkronja “i” dhe 2, t€ Kushtetutés, si dhe nenit 71 t€ ligjit nr. 8577/2000, ¢do individ, person
tizik ose juridik, subjekt i sé drejtés private dhe publike, mund té véré né lévizje Gjykatén pér
gjykimin pérfundimtar té ankesave kundér ¢do akti t€ pushtetit publik ose vendimi gjygésor qé
cenon té drejtat dhe lirité themelore té garantuara né Kushtetuté. Ankimi kushtetues individual,
né ¢do rast, duhet té plotésojé kriteret e nenit 71/a t€ ligjit nr. 8577/2000, gé lidhen me
shterimin e mjeteve juridike, afatin e paraqitjes sé kérkesés, pasojat negative té pésuara né ményré
t€ drejtpérdrejté e reale, mundésiné pér rivendosjen e sé drejtés sé shkelur, si dhe rregullimet e
vecanta ligjore t€ shqyrtimit paraprak té kérkesés.

9. Né rastin né shqyrtim, Gjykata vleréson se kérkuesja, si bartése e té drejtave dhe lirive
themelore kushtetuese, legjitimohet ratione personae, bazuar né nenet 131, pika 1, shkronja “f” dhe
134, pika 1, shkronja “1”, t¢ Kushtetutés, pasi éshté palé ndérgjyqése né procesin gjygésor ndaj té
cilit ka ngritur pretendime dhe ka interes té drejtpérdrejté né ¢éshtjen e parashtruar.



10. Njé kriter tjetér Eshté shterimi i myeteve juridike efektive, 1 parashikuar nga neni 131, pika 1,
shkronja “f”, i Kushtetutés dhe neni 71/a, pika 1, shkronja “a”, i ligjit nr. 8577/2000, qé kérkon
shfrytézimin né rrugé normale té mijeteve juridike efektive, té cilat jané té€ pérshtatshme, té
disponueshme dhe té frytshme pér njé ¢éshtje konkrete. Lidhur me kérkesat pér konstatimin e
cenimit t€ sé€ drejtés pér gjykim brenda afatit té arsyeshém, Gjykata, pas ndryshimeve qé iu béné
KPC-sé me ligjin nr. 38/2017, ka mbajtur qéndrimin se legjislacioni i brendshém parashikon
mijete juridike qé i ofrojné individit rezultate konkrete pér rivendosjen e késaj té drejte
kushtetuese. Né kété kuptim, individi duhet t’u drejtohet gjykatave té zakonshme, né pérputhje
me parashikimet e KPC-s¢, dhe vetém pasi té€ keté shteruar garancité e mbrojtjes qé i ofrohen
nga juridiksioni i zakonshém gjyqésor, mund té véré né l1évizje gjykimin kushtetues (sbih vendimet
nr. 46, daté¢ 3.10.2023; nr. 44, daté 26.9.2023; nr. 2, daté 17.2.2022, t¢ Gjykatés Kushtetuese).

11. Gjykata véren se kérkuesja i éshté drejtuar asaj me ankim kushtetues individual pasi ka
paragitur mé patré kérkesé né Gjykatén e Larté, né zbatim té neneve 399/5 - 399/6 t&¢ KPC-sé,
pér konstatimin e shkeljes sé afatit té arsyeshém dhe pérshpejtimin e shqyrtimit té ¢éshtjes sé saj
té regjistruar né até gjykaté, kérkesé e cila éshté rrézuar nga Kolegji Civil me vendimin nr. 13,
daté 6.6.2022. Pér rrjedhojé, 1 vetmi mjet né dispozicion té kérkueses pér rivendosjen e sé drejtés
s¢ pretenduar té cenuar éshté ankimi kushtetues individual.

12. Lidhur me afatin e paraqitjes sé ankimit, Gjykata, bazuar né informacionin zyrtar té
léshuar nga Gjykata e Larté, konstaton se vendimi pér rrézimin e kérkesés pér pérshpejtim i éshté
komunikuar kérkueses né datén 22.11.2022, ndérsa ankimi kushtetues individual éshté paraqitur
né Gijykaté né datén 21.3.2023. Né kéto rrethana, Gjykata ¢mon se kérkuesja legjitimohet edhe
ratione temporis, pasi shkelja e pretenduar éshté vazhduese dhe ankimi, pas shterimit té mjetit
juridik né dispozicion, €shté paraqitur brenda afatit ligjor 4-mujor té parashikuar nga neni 71/a,
pika 1, shkronja “b”, i ligjit nr. 8577/2000.

13. Pér sa i takon legjitimimit ratione materiae, né thelb, objekt i ankimit kushtetues individual
éshté kohézgjatja e shqyrtimit té ¢éshtjes sé ndregjes sé gabimeve materiale, té€ regjistruar né
Gjykatén e Larté, pér té cilén ende nuk ka njé vendimmarrje dhe as njé daté té planifikuar pér
shqyrtimin e rekursit. Gjykata véren se kérkuesja ka ngritur edhe pretendime pér cenimin e
standardit té arsyetimit t€ vendimit gjyqésor t€ Gjykatés sé Larté dhe sé drejtés sé pronés, por
kéto pretendime lidhen me vonesat né shqyrtimin e ¢éshtjes sé ndreqjes sé gabimeve, qé ka
shkaktuar pezullimin e gjaté té ¢éshtjes sé themelit. Pér rrjedhojé, Gjykata do t analizojé
pretendimet e kérkueses vetém né kéndvéshtrim té vlerésimit t€ kohézgjatjes sé procesit gjyqésor
t€ kundérshtuar, té cilat, né kuptim té neneve 42 dhe 131, pika 1, shkronja “f”, t¢ Kushtetutés,
béjné pjesé né juridiksionin kushtetues.

B. Peér themelin e pretendimeve

B.1. Pér shqyrtimin e géshtjes brenda njé afati té arsyeshém

14. Kérkuesja pretendon se i éshté cenuar e drejta e gjykimit brenda njé afati t€ arsyeshém, e
garantuar né nenin 42 té Kushtetutés dhe nenin 6 t&¢ KEDN]J-sé, pasi rekursi né Gjykatén e Larté
ka mbi 4 vjet e gjysmé qé nuk shqyrtohet, duke tejkaluar afatin kohor té arsyeshém. Céshtja e
ndregjes sé gabimeve materiale éshté regjistruar né Gjykatén e Larté né vitin 2018 dhe ende éshté
né fazé studimi. Arsyetimi i Gjykatés sé Larté né vendimin qé ka rrézuar kérkesén pér
pérshpejtim bie ndesh me Kushtetutén, pasi vonesa e shqyrtimit té rekursit ka shkaktuar zgjatjen
e pezullimit prej 6 vjetésh té ¢éshtjes tjetér gjyqésore pér pavlefshmériné absolute té kontratés sé
dhurimit, duke démtuar né kété ményré té drejtén e pronés sé kérkueses.

15. Neni 42 i Kushtetutés parashikon, ndér té tjera, se kushdo, pér mbrojtjen e sé drejtés sé
pronés ka té drejtén e njé gjykimi té drejté dhe publik brenda njé afati té€ arsyeshém. Né
jurisprudencén e saj Gjykata ka vlerésuar se kohézgjatja e gjykimit, normalisht, llogaritet nga
momenti 1 fillimit t€ procesit gjygésor deri né momentin kur jepet vendimi dhe se né
kohézgjatjen e pérgjithshme té gjykimit nuk pérjashtohen vonesat e shkaktuara nga zbatimi i
reformés né drejtési, pasi barra e kétyre vonesave nuk duhet té€ zhvendoset te palét ndérgjyqése
(shih vendimet nr. 46, daté 3.10.2023; nr. 6, daté 16.2.2023; nr. 13, daté 26.5.2022, t¢é Gpykatés
Kushtetuese).

16. Duke iu kthyer ¢éshtjes konkrete, Gjykata konstaton se thelbi i mosmarréveshjes qé po
gjykohet nga gjykatat e juridiksionit té zakonshém lidhet me mbrojtjen e sé drejtés kushtetuese té



pronés dhe gjykimi i saj éshté pezulluar deri né pérfundimin e ¢éshtjes gjyqésore pér ndregjen e
gabimeve materiale. Kjo e fundit éshté regjistruar né Gjykatén e Larté né datén 13.7.2018 dhe
ndonése kané kaluar 5 vjet, ende nuk ka njé vendimmarrje pér t€. Duke iu referuar objektit té
mosmarréveshjes gjyqésore, Gjykata véren se neni 399/2, pika 1, shkronja “b”, i KPC-sé ka
pércaktuar se pérbén afat té arsyeshém pérfundimi i gjykimit civil né Gjykatén e Larté brenda dy
vjetéve. Kjo do té thoté se gjykimi i ¢éshtjes konkrete né Gjykatén e Larté éshté tejzgjatur, ndaj
pér té vlerésuar nése kohézgjatja e saj éshté e paarsyeshme, pra nése kérkueses i éshté cenuar e
drejta kushtetuese e procesit té rregullt né kété aspekt, Gjykata do té analizojé rrethanat e veganta
t€ ¢éshtjes konkrete dhe kriteret e vendosura nga jurisprudenca kushtetuese qé lidhen me: i.
sjelljen e kérkuesit; ii. kompleksitetin e ¢éshtjes; iii. sjelljen e autoriteteve; iv. réndésiné e interesit
qé rrezikon kérkuesi (5hib vendimet nr. 46, daté 3.10.2023; nr. 6, daté 16.2.2023; nr. 13, daté 26.5.2022,
té Gyykatés Kushtetuese).

2. Sjellja e kérkuesit

17. Sipas jurisprudencés kushtetuese vlerésimi i sjelljes sé kérkuesit éshté njé element
pércaktues 1 kohézgjatjes sé arsyeshme té gjykimit, duke u analizuar rrethanat nése ai ka vepruar
né pérputhje me té drejtat procedurale, duke shfaqur ose jo interes té vazhdueshém pér gjykimin
e ¢éshtjes brenda njé afati sa mé t€ pérshtatshém pér t€, dhe nése éshté béré shkak ose ka
shkaktuar vonesa né kété drejtim (shzh vendimet nr. 6, daté 16.2.2023; nr. 37, daté 5.11.2021; nr. 35,
daté 1.11.2021, & Gyykatés Kushtetuese).

18. Gijykata véren se kérkuesja, pasi ka pritur dhe ka konstatuar se nuk ishte planifikuar njé
daté pér shqyrtimin e rekursit né ¢éshtjen e ndreqgjes sé gabimeve materiale, 1 éshté drejtuar
fillimisht Gjykatés sé Larté me kérkesén e datés 8.4.2022 pér konstatimin e shkeljes sé afatit té
arsyeshém dhe pérshpejtimin e procedurave, né pérputhje me parashikimet e neneve 399/1 e
vijuese t&é KPC-sé. Kjo kérkesé éshté rrézuar nga Gjykata e Larté né datén 6.6.2022 dhe sérish
¢éshtja ka mbetur pa veprime, né pritje té planifikimit pér njé daté shqyrtimi. Kérkuesja, pasi
éshté njohur me vendimin e Gjykatés sé Larté, ka paraqitur ankim kushtetues individual, sipas
objektit. Pér rrjedhojé, Gjykata ¢mon se sjellja e kérkueses nuk éshté béré shkak pér tejzgjatjen e
gjykimit té ¢éshtjes sé saj.

1. Kompleksiteti i ¢éshijes

19. Kérkuesja pretendon se c¢éshtja nuk paraget kompleksitet, ajo éshté njé ¢éshtje
procedurale dhe pretendimet e palés né rekurs lidhen me llogaritjen e pjeséve takuese né pasuriné
trashégimore.

20. Gijykata ka theksuar se né vlerésimin e kompleksitetit t€ ¢éshtjes marrin réndési té gjitha
aspektet e saj, pérfshiré objekti, faktet e kundérshtuara, volumi dhe natyra e provave, lloji dhe
ndérthurja e ligjeve té zbatueshme, si dhe numri i paléve pjesémarrése né proces. Kohézgjatja e
konsiderueshme e gjykimit mund té justifikohet nga kompleksiteti i ¢éshtjes, sepse balancohet
nga parimi i administrimit té pérshtatshém t€ drejtésisé (shib vendimet nr. 6, daté 16.2.2023; nr. 13,
daté 26.5.2022; nr. 35, daté 1.11.2021, té Gpykatés Kushtetuese). Pér sa i takon gjykimit né Gjykatén e
Larté, né jurisprudencén kushtetuese éshté pohuar se ai nuk paraqet t€ njéjtat elemente
kompleksiteti si né shkallét e tjera, pér shkak té natyrés dhe procedurés sé gjykimit, si dhe
funksionit té saj si gjykaté e ligjit (shih vendimin nr. 46, daté 3.10.2023, té Gjykatés Kushtetuese).

21. Né ¢éshtjen konkrete, Gjykata konstaton se edhe pse né gjykim jané thirrur njé numér jo i
vogél palésh ndérgjyqése, qé pérkon me numrin e trashégimtaréve té pasurisé, né thelb, ¢éshtja e
ndregjes sé gabimeve materiale ka natyré procedurale civile. Ajo ka vetém njé kérkim né objektin
e saj — até pér ndregjen e gabimit t€ vendimit gjyqésor pérfundimtar bazuar né dispozitat e KPC-
s¢ dhe té Kodit Civil. Ky kérkim pérfshin verifikimin formal té vendimit gjyqésor pérfundimtar
dhe numrit té trungjeve té trashégimlénésit, né raport me pretendimin pér pérllogaritje té
gabuara, qé ka shkaktuar pércaktimin e pasakté té pjeséve té€ pasurisé trashégimore. Gjykatat e
shkallés sé¢ paré dhe té apelit jané shprehur me vendim rrézimi pér kérkesén pér ndregje gabimi
material, me arsyetimin e njéjté se pretendimet nuk kishin té bénin me gabimet materiale, por
lidheshin me themelin e mosmarréveshjes sé zgjidhur me vendim gjyqésor pérfundimtar.
Gjithashtu, Gjykata véren se né rekurs jané ngritur pretendime qé lidhen me arsyetimin e
gjykatave mé té uléta, qé sipas rekursuesit éshté cilésuar i gabuar dhe favorizues pér palén
kundérshtare.



22. Duke iu referuar aspekteve té mésipérme, Gjykata ¢mon se ¢éshtja e kérkueses nuk
paraqitet komplekse qé té justifikojé kohézgjatjen e shqyrtimit té saj prej 5 vjetésh.

u1. Sjellja e autoriteteve

23. Kérkuesja ka parashtruar se Gjykata e Larté e ka rrézuar kérkesén e saj pér konstatimin e
shkeljes dhe pérshpejtimin e procedurave, duke kthyer né standard arsyetimin se ¢do vonesé e
shkaktuar si rrjedhojé e reformés né drejtési nuk pérbén shkelje té afatit té arsyeshém, por shkak
té njohur dhe mbrojtur nga ligji.

24. Ngé jurisprudencén kushtetuese €éshté pohuar se neni 42 i1 Kushtetutés dhe neni 6 i
KEDN]J-sé vendosin detyrimin pér organizimin e sistemit ligjor té vendit né ményré té tillé qé
gjykatat té plotésojné kérkesat e standardeve pér proces té rregull ligjor, pérfshiré kétu edhe até té
gjykimit brenda afatit t€ arsyeshém (shib vendimet nr. 6, daté 16.2.2023; nr. 2, daté 17.2.2022; nr. 35,
daté 1.11.2021, #& Gjykatés Kushtetuese). Pa mohuar nevojén, réndésiné dhe pérfitimet gé sjellin
reformat né sektorin e drejtésisé, Gjykata ka theksuar se ligjvénési ka pér detyré t€ marré masat
dhe t€ gjejé mjetet e duhura pér ndryshimin e gjendjes faktike, me qgéllim qé ligjet té zbatohen
dhe gjykatat e té gjitha niveleve té funksionojné normalisht. Pavarésisht se ka disa metoda qé
mund t€ zbatohen nga veté gjykatat pér té nxitur pérkohésisht pérshpejtimin e gjykimit té
¢éshtjeve, nése edhe masa té tilla nuk rezultojné efektive dhe tejzgjatja e procedurave kthehet né
problem té organizimit strukturor, at€heré shteti duhet té ndérhyjé me miratimin e masave mé
efektive dhe té organizojé sistemin gjyqésor, né ményré qé té garantohet e drejta pér t€ marré njé
vendim pérfundimtar brenda njé afati t€ arsyeshém (shibh vendimet nr. 2, daté 17.2.2022; nr. 37, daté
5.11.2021; nr. 35, daté 1.11.2021, 1¢ Gjykatés Kushtetuese).

25. Né kété kuptim, shteti éshté pérgjegjés pér té gjitha autoritetet shtetérore, pérfshiré
organet gjyqésore, sepse neni 42 1 Kushtetutés dhe neni 6 i KEDN]J-sé kérkojné qé procedurat
gjyqésore té jené té shpejta, duke véné theksin né parimin e pérgjithshém té administrimit té
duhur té drejtésisé. Megjithaté, njé mbingarkesé kronike nuk mund té justifikojé zgjatjen e tepért
té procedurave. Nése njé situaté e tillé zgjatet dhe béhet ¢éshtje organizimi strukturor, metoda té
tilla nuk jané mé té mjaftueshme dhe shteti duhet té sigurojé miratimin e masave efektive. Fakti
g€ situata té tilla me ¢éshtje té prapambetura jané béré té zakonshme, nuk justifikon zgjatjen e
tepért té€ procedurave (shzh vendimin nr. 46, daté 3.10.2023, té Gjykatés Kushtetuese).

26. Duke iu referuar rrethanave té ¢éshtjes konkrete, Gjykata véren se shqyrtimi i rekursit té
¢éshtjes sé kérkueses éshté ende pér shqyrtim prej 5 vjetésh pa vendimmarrje né Gjykatén e
Larté, duke shkaktuar tejzgjatjen e pezullimit té gjykimit té€ mosmarréveshjes s¢ kérkueses pér
kérkimin e pasurisé trashégimore né shkallé té paré. Ndérkohé, Gjykata e Larté ka rrézuar
kérkesén pér konstatimin e shkeljes dhe pérshpejtimin e procedurave, duke vlerésuar se éshté né
pamundési objektive té€ pérshpejtojé gjykimin. Ajo pranon se ¢éshtja nuk éshté komplekse dhe se
kérkuesja nuk éshté béré shkak vonese me sjelljen e saj, duke evidentuar njékohésisht se asaj nuk
1 vjen ndonjé rrezik i veganté nga mosgjykimi né afat 1 ¢éshtjes dhe se né veprimtariné e gjykatés
nuk vihet re ndonjé pakujdesi. Né arsyetimin e vendimit té€ saj Gjykata e Larté ka interpretuar
konceptin “pamundési objektive” té nenit 399/2 t&¢ KPC-sé, duke pérfshiré né té gjendjen e sistemit
té drejtésisé pér shkak té reformimit t€ tij, q¢ ka shkaktuar uljen e numrit té gjyqtaréve dhe rritjen
e ngarkesés sé punés né gjykata dhe ka konkluduar se vonesat pér shkak té reformés jané
proporcionale né raport me té mirén e pérgjithshme qé krijon procesi i reformés (shib paragrafet
17,18, 22 dhe 32 t¢ vendimit t¢ Gpykatés s¢ Larte).

27. Gjykata rithekson se interpretimi i ligjit dhe zbatimi i tij né ¢éshtjet konkrete, si dhe
vlerésimi i fakteve dhe rrethanave jané ¢éshtje qé ndajné juridiksionin e gjykatave té zakonshme
nga juridiksioni kushtetues. Megjithaté, Gjykata, duke béré njé vlerésim té natyrés kushtetuese,
ndérhyn né ato raste kur gjykatat e juridiksionit t€ zakonshém, pérmes interpretimit té ligjit né njé
¢éshtje konkrete, kané cenuar té€ drejtat kushtetuese té paléve (shib vendimet nr. 3, daté 17.2.2022;
nr. 2, daté 17.2.2022; nr. 3, daté 23.2.2016, té Gyykatés Kushtetuese).

28. Pér sa mé lart, Gjykata, duke njohur kompetencén kushtetuese té Gjykatés sé¢ Larté pér
interpretimin e ligjit sipas nenit 141 té Kushtetutés, ¢mon se duhet kontrolluar nése interpretimi
qé ajo i ka béré nenit 399/2 € KPC-sé ka respektuar standardet kushtetuese té procesit té
rregullt ligjor, né aspektin e gjykimit brenda afatit té arsyeshém. Né kété kontekst, Gjykata



evidenton se argumenti kryesor, i cili géndron né thelb té interpretimit ligjor té Gjykatés sé Larté
pér “pamundésiné objektive’, lidhet me efektet e zbatimit té reformés né drejtési né drejtim té
volumit té larté té ¢éshtjeve q€ po pérballon sistemi i drejtésisé, pérfshiré Gjykatén e Larté.

29. Duke analizuar gjendjen e Gijykatés sé Larté, Gjykata véren se né datén 13.7.2018, kur
¢éshtja e kérkueses éshté regjistruar, reforma né drejtési kishte filluar t€ zbatohej. Né fund té vitit
2018 numri i ¢éshtjeve té mbartura ishte 28 863, ndérsa funksionimi i saj efektiv mbéshtetej
vetém né 3 anétaré nga 19 anétaré (shih fagen 42 & raportit “Mbi giendjen e sistemit gygésor dhe
veprimtariné e Késhillit & Larté Gjygésoré pér vitin 2018”). Né datén 24.10.2023, teksa reforma éshté
ende né proces zbatimi dhe ¢éshtja e kérkueses vijon pa vendimmarrje, numri i gjyqtaréve té
Gjykatés sé Larté éshté rritur né 18 anétaré. Gjykata e Larté informon me shkrim se ngarkesa e
¢éshtjeve éshté deri né 4 292 ¢éshtje pér ¢do gjyqtar, t€ Kolegjit Civil. Ngarkesa e gjyqtarit
relator, té cilit i éshté caktuar pér shqyrtim ¢éshtja e kérkueses, né datén 23.10.2023, ka shkuar né
2 259 c¢éshtje pér shqyrtim. Céshtjet gjyqésore jané véné né lévizje né rend kronologjik, duke
filluar nga ¢éshtjet e regjistruara mé herét dhe Kolegji Civil po shqyrton ato té regjistruara né
vitin 2015. Kohézgjatja mesatare e gjykimit pér kété kolegj éshté 8 vijet. Po ashtu, Gjykata e Larté
informon se ajo ka pér shqyrtim 47 ¢éshtje té ngjashme me ato té kérkueses (pér té tre kolegjet),
pra g€ lidhen me ndregjen e gabimeve dhe se ajo me e hershmja éshté regjistruar né vitin 2015.

30. Duke 1 analizuar treguesit e mésipérm, Gjykata ¢mon se vonesa né gjykimin e ¢éshtjes sé
kérkueses éshté pasojé e ngarkesés sé larté né Gjykatén e Larté dhe té gjyqtarit relator, té
shkaktuar nga zbatimi i reformés né drejtési. Kjo ngarkesé éshté duke zgjatur prej disa vitesh dhe
metodat e identifikuara nga veté gjykatat dhe Késhilli 1 Larté Gjyqésor (KLGJ), né cilésiné e
organit kushtetues qé ka pérgjegjésiné pér té siguruar mbarévajtjen e pushtetit gjyqésor (neni 147,
pika 1, i Kushtetutés), tregojné se, ashtu si¢ pohon edhe Gjykata e Larté né vendimin e saj,
“mekanizmat e parashikuara nga nenet 399/1-399/12 1 shérbejné njé kohe normale té veprimtarisé
gjyqésore” (shih paragrafin 26 1¢ vendimit t¢ Gyykatés sé Larté), pra jo situatés sé jashtézakonshme, né
piképamje t€ volumit, q¢ ndodhet tashmé sistemi 1 drejtésisé.

31. Gjykata véren se gjykimi pértej afatit té arsyeshém, bazuar vetém né faktin se shteti ka
déshtuar té marré masa efikase, nuk mund té pérligjé cenimin e té drejtave kushtetuese té
individéve, né kushtet kur mbingarkesa né gjykata tashmé éshté njé situaté e njohur dhe e zgjatur
né kohé, e cila nuk varet nga individét. Né kété piké, Gjykata evidenton se sjellja e autoriteteve
shtetérore, né vecganti e atyre qé miratojné ligjet dhe politikat e sistemit té drejtésis€, nuk éshté né
nivelin e duhur té efikasitetit, pasi bén té nevojshme ndérhyrje t€ métejshme, veganérisht
legjislative, pér té shmangur vonesat e paarsyeshme té gjykimit té€ ¢éshtjeve né gjykata, né kushtet
kur mjetet ligjore ekzistuese nuk i pérgjigjen situatés aktuale. Né kéto rrethana, Gjykata, bazuar
né standardet kushtetuese t€ mésipérme, vleréson se interpretimi i ligjit nga Gjykata e Larté pér
rrézimin e kérkesés pér konstatimin e shkeljes dhe pérshpejtimin e procedurave té shqyrtimit té
rekursit né ¢éshtjen e kérkueses nuk éshté né pérputhje me Kushtetutén, ndaj vendimi i saj duhet
shfuqizuar.

. Réndésia e asaj ¢faré rrezikon kérkunesi

32. Kérkuesja pretendon se vonesa e shqyrtimit t€ ¢éshtjes gjyqésore pér ndregjen e gabimeve
ka shkaktuar zgjatjen e pezullimit prej 6 vjetésh té ¢éshtjes tjetér gjyqésore pér pavlefshmériné
absolute té kontratés sé dhurimit, duke démtuar né kété ményré té drejtén e pronés sé saj.

33. Gijykata ka pohuar se disa kategori ¢éshtjesh, pér shkak té natyrés sé tyre, kérkojné
pérshpejtim té posagém té gjykimit. Né kéto raste duhet t€ merret parasysh ¢faré pérbén rrezik
pér pozitén e kérkuesit né procesin gjyqésor, pra réndésia qé ka pér kérkuesin e drejta objekt
gjykimi. Kjo do té thoté se disa ¢éshtje qé lidhen me interesa “vetjaké e jetésoré” lipset té
trajtohen me pérparési dhe shpejtési té vecanté. Lista e kétyre ¢éshtjeve nuk mund té jeté
shteruese dhe verifikimi i kriterit té interesit t€ kérkuesit né proces verifikohet nga Gjykata rast
pas rasti (shzh vendimet nr. 6, daté 16.2.2023; nr. 35, daté 1.11.2021, t& Gpykatés Kushtetuese).

34. Duke iu kthyer ¢éshtjes konkrete, Gjykata véren se ¢éshtja gjyqésore pér ndregjen e
gabimeve materiale éshté ende né pritje pér t'u shqyrtuar nga Gjykata e Larté sipas rendit
kronologjik té regjistrimit té saj. Ndérkohé, Gjykata e Larté ka né shqyrtim 47 ¢éshtje té tilla, qé
né raport me numrin e pérgjithshém té ¢éshtjeve, nuk pérbén volum té larté. Gjykata evidenton
se ¢éshtjet me objekt ndreqgje gabimi jané vlerésuar nga KI.Gj-ja me natyré specifike dhe duhet té



shqyrtohen shpejt pér té shmangur pasojat e rénda pér palét né proces dhe pér dhénien e
drejtésisé (shib kreun I, pika 3, nénpika 3.1., shkronja “e”, té vendimit nr. 78, daté 30.5.2019 té KLGJ-s¢,
“Pér kalendarin e shqyrtimit té ¢éshtjeve né gjykatén e apelit”), dhe kur ¢éshtja ka shkaktuar pezullimin e
gjykimit té njé ¢éshtjeje tjetér gjyqésore pérbén shkak vecanérisht té réndé qé motivon shqyrtimin
e pérshpejtuar té saj (shih pikén 6, shkronja “c”, po aty).

35. Né rastin konkret, Gjykata véren se vonesa e shqyrtimit té rekursit pér ¢éshtjen e ndregjes
s¢ gabimeve materiale ndikon drejtpérdrejt né zgjatjen e pezullimit té shqyrtimit té
mosmarréveshjes pér té drejtén e bashképronésisé dhe ndarjes sé pjeséve takuese mes
trashégimtaréve. Gjykimi i késaj mosmarréveshjeje éshté pezulluar qé prej datés 18.11.2016, pra
prej 7 vietésh né gjykatén e shkallés sé paré. Né kété drejtim, duhet véné né dukje réndésia e sé
drejtés sé pronés, e cila pérbén njé nga shtyllat kryesore ku mbéshtetet sistemi ekonomik dhe
zhvillimi 1 vendit (shib vendimin nr. 1, daté 6.2.2013, t¢ Gjykatés Kushtetuese). Pér rrjedhojé, Gjykata
¢mon se ¢éshtja éshté e njé natyre t€ tillé qé vonesa né shqyrtimin e rekursit sjell dém jo vetém
pér kérkuesen, por pér té gjitha palét e pérfshira né mosmarréveshje.

36. Né pérfundim, duke pasur parasysh kohézgjatjen prej 5 vjetésh té shqyrtimit té rekursit né
Gjykatén e Larté, kompleksitetin e ulét té ¢éshtjes, sjelljen e autoriteteve, si dhe réndésiné e sé
drejtés sé pronés, Gjykata vleréson se kérkueses i €shté cenuar e drejta pér proces té rregullt
ligior né aspektin e kohézgjatjes sé paarsyeshme té gjykimit, ndaj kérkesa duhet té pranohet. Po
ashtu, bazuar né nenin 81, pika 3, t€ ligjit nr. 8577/2000 dhe duke mbajtur né konsideraté
ngarkesén e punés sé Gjykatés sé Larté, si dhe volumin e ¢éshtjeve t€é ngjashme me ato té
kérkueses (shzh paragrafin 28 mé sipér), Gjykata ¢mon se duhet urdhéruar shqyrtimi i rekursit té
¢éshtjes sé kérkueses me pérparési, pa pritur radhén sipas kohés sé regjistrimit té saj.

PER KETO ARSYE,

Gjykata Kushtetuese, né mbéshtetje té neneve 131, pika 1, shkronja “f” dhe 134, pika 1,
shkronja “1”, t€ Kushtetutés, si dhe neneve 71 dhe 72 té ligjit nr. 8577, daté 10.2.2000, “Pér
organizimin dhe funksionimin e Gjykatés Kushtetuese té Republikés sé Shqipérisé”, té
ndryshuar, njézéri,

VENDOSI:

1. Pranimin e kérkesés.

2. Shfugizimin e vendimit nr. 13, daté 6.6.2022, té Kolegjit Civil té Gjykatés sé Larté, si té
papajtueshém me Kushtetutén e Republikés sé Shqipérisé.

3. Konstatimin e shkeljes té sé drejtés pér gjykim brenda afatit té arsyeshém.

4. Detyrimin e Gjykatés sé Larté té shqyrtojé ¢éshtjen e kérkueses me pérparési.

Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré, mé 20.11.2023.
Shpallur, mé 13.12.2023.

Kryetare: Holta Zagaj
Anétaré: Elsa Toska, Fiona Papajorgji, Ilir Toska, Sandér Beci, Sonila Bejtja, Marsida
Xhaferllari, Matjana Semini, Genti Ibrahimi



